
Bordondantzariek urteroko emanaldia eskaini zuten atzokoan Santa Maria elizaren aurrean. Jende asko hurbildu zen bertara. A. BELAUNZARAN

SANJOANEN GORENA
TOLOSA Eskopetariak, bordondantzariak, estropadak,
prozesioa... ikusteko aukera egon zen atzoko egunean 

JAIAK Abaltzisketan eta Belauntzan ere San Joan eguna
ospatu zuten atzokoan; gaur ere jaiekin jarraituko dute 2-3

Mikel Zalakain
euskal iheslaria
zendu da 
Korsikan,
minbiziaren
ondorioz

VILLABONA Gorpua erraustu
ondoren ekarriko dute
herrira; 1986. urtean, 25 urte
zituela, ihes egin zuen 
Euskal Herritik. 6

›› PELLEJEROREN ARTELANAK IKUSGAI
Hernialden bizi den Karmele Pellejero tolosarrak bere koadroak zintzilikatu ditu Hernialdeko Herri Ostatuan › 4-5

VIII. URTEA 2.036. ZENBAKIA
ESKUALDEKO EGUNKARIA

VII. Hitza
Txapelketaren
finalerdiak 
gaur, bihar eta
etzi jokatuko
dituzte

PILOTA Gaur benjaminek,
alebinek eta infantilek
jokatuko dute. Hurrenez
hurren, Albizturren, Alegian
eta Bidegoianen. 6



Tolosako beste hainbat ekitaldietan bezala, San Joan jaietako protagonista handienetakoak dira erraldoiak, eta txunditurik uzten dute jendea euren dantzekin. I.T.

Eskopetarien burrunba egun osoan zehar izan zen entzungai atzokoan. Gazte nahiz helduez osaturiko konpainiak ateratzen dira kalera. Eskuinean, tradiziozko prozesioa Santa Maria elizatik. I.T. /A.B.

EGUN ERRALDOIA

A. BELAUNTZARAN - I. TERRADILLOS

Egun handia zen atzokoa Tolosan,
herriko jaietako handiena, San
Joan eguna. Egun osoan zehar
izan ziren ekitaldiek erakutsi zu-
ten egunaren handitasuna: San
Joan alardea, bordondantzariak,
erraldoiak, eskopetariak, musika-
riak, prozesioa, alkatearen aurres-
kua, su festa...

Kirolak ere tartean
Kirol probek ere euren lekua izan
zuten atzoko egun handian. Bate-

›› GAURKO EGITARAUA

]10:30.Plaza Berrian Sokamutu-
rra.
]11:00.Goizez eta arratsaldez,
haur jaialdia, Sortzez Garbia pla-
zan.
]11:00.San Frantziskon, Harizpek
antolatuta, Toka Lehiaketa.
]18:00.Trianguloan Hipo eta To-
maxhaur ikuskizuna.
]18:30.Tolosako margolarien
XLIV. erakusketaren inaugurazioa,
Txinparta Elkartean.

]19:30.Usabal kiroldegian, koa-
drilen arteko Tolosa Kup areto 
futbol txapelketako finalak 
(19:30ean 3. eta 4. postuak eta
20:30ean finalak).
]20:30.Hodei Truk abesbatzaren
kontzertua Berdura plazan.
]22:30.Euskal Herria plazan Mo-
kolo gau batezkontzertua: Ma-
nent, Bide Ertzean, Desordutan,
Peachy Joke, Bonberenea Txaran-
ga.

tik, batel estropadak izan ziren
ikusgai Oria ibaian. Pasa den la-
runbatean eta atzo eginiko pun-
tuaketaren arabera, mutiletan
Isastegi geratu zen lehena, Izas-
kun SD bigarren eta Anoetako
Arraunlariak hirugarren. Neske-
tan, berriz, Ikatza taberna izan zen
garaile, Orbela bigarren eta Carni-
cas Ibarra hirugarren. 

Estropaden ordu berean, Jose
Mari Anzaren oroimenezko afi-
zionatuen mailako txirrindulari
proba jokatu zuten. Gasone talde-

ko Damien Branaa frantziarra hel-
du zen lehena; bigarren Lizarte tal-
deko Francisco Javier Iriarte nafa-
rra sailkatu zen, eta hirugarren Ca-
jara Rural taldeko Alexander
Ryabkin. Esprinean sartu ziren hi-
rurak, 3:01:32ko denbora eginez.

Herenegungo suziriak, bestal-
de, ezbeharra ere eragin zuen. To-
losar batek azaldu duenez, suziria-
ren makila behera erortzean, he-
rritar bat jo zuen bizkarrean eta
osasun etxean artatu behar izan
zuten, zauri arinekin.

Atzo egin zuten batel estropaden bigarren proba Oria ibaian. I.T. Jose Mari Anzaren oroimenezko Txirrindulari probak San Frantzisko pasealekua girotu zuen.A.B.

Abaltzisketan eta Belauntzan ere San Joan giroan
JAIAK ]Meza nagusiarekin eman zioten hasiera San Joan
egunari Abaltzisketan eta Belauntzan. Abaltzisketan, meza
ondorena herriko neska mutikoek alaitu zuten trikitixa eta
panderoarekin. Bitartean, jubilatuek hamaiketako ederra

egin zuten. Arratsaldean, toka txapelketa eta triki-bertso
poteoa egin ziren. Gau giroa, TZ taldeak alaitu zuen.Gaur,
20:30ean hasiko da festa barrikotearekin.Ondoren, Manti-
sa eta Estupenda Jonesek kontzertua eskainiko dute. Be-

launtzan, hamaiketakoan Mendizabal eta Zeberio bertsola-
riek girotu zuten. Arratsaldean haurren jolasak eta toka txa-
pelketa egin ziren, baita herri kirol erakustaldia ere. Festak
gaur 17:30 jarraituko du txotxongiloekin.A.B/I.T



Era eta estilo askotako koadroak margotzeko gaitasuna duela erakusten dute lan hauek. Herri Ostatuan zintzilik
dauden koadroetako batzuk baino ez dira hemen ikusi daitezkeenak.E. MAIZ

Askotariko lanak 
Hernialde›› Karmele Pellejero tolosarrak eginak
dira Herri Ostatuan zintzilikatuta dauden
koadroak. Jendaurrean jartzeko pausua eman du.

ENERITZ MAIZ

Hernialdeko Herri Ostatuan, koa-
droen erakusketa bat dago zintzi-
lik hilabete honetan. 

Tolosarra den baina Hernialden
bertan bizi den Karmele Pellejero-
ren artelanak dira eta hilabete hau
bukatu bitarte izango dira ikusgai.

Pellejerok txikitatik izan du
margotzeko zaletasuna eta istripu
baten ondorioz aurkitutako gaixo-

tasun batek bajan egotera behartu
duenez berriro ere margoak eta
pintzelak hartzera animatu da. 

Izan ere, buruari buelta gehiegi
ematen ari zela dio artistak eta ho-
rregatik heldu dio aspaldiko zale-
tasunari eta Tolosako ikastaroan
izena eman ostean, berriro ere,
margo artean dabil.

Gogoan du irakasleak emanda-
ko lehen belarrondokoa noiz jaso

zuen. «Matematikako klasean
geunden eta ni orduan ere, margo-
tzen ari nintzen. Txikitatik izan
dut margotzeko zaletasuna», dio
Pellejerok. Ondoren, «1997. urtean
edo, ikastaro bat egitera animatu
nintzen Arteka dendan - jarraitu
du- Bertan asko ikasi nuen Olivia-
rekin». 

Denetarik egiten zuen eta era as-
kotako pinturak erabiltzen ikasi
zuen bertan: pastela, akuarela, ole-
oa, akrilikoa... Koadroez gain, mar-
mitak, lanparak, altzariak... ere
pintatzen ditu. 

Gaiak ere askotarikoak dira, era
guztietako margolanak lantzen di-

tuelarik: paisaiak, haurrentzako
modukoak, eraikinak, margolan
abstraktuak... 

Ate guztiak 
zabalik 
Etxea berak margotutako koadro-
ez betea duela dio eta dagoeneko,
koadro gehiegi dituenez eginak,
garajean ari da zintzilikatzen.  

Oraingoan lehen aldiz jartzen
ditu bere lanak jendaurrean. Buru-
ratzearekin batera, zintzilikatu
ditu Ostatuan. 

Era berean, erakusketan jarri di-
tuen koadroak salgai jarri ditu. Be-
raz, inork koadroren bat erosi nahi
izanez gero, badu non aukeratua
Hernialdeko Herri Ostatuan. 

Dei edota aukera guztiei ateak
zabalik uzten dizkiela ere badio
Karmele Pellejerok. Aukerarik
badu, ez duela ezezkorik esango
argitu du. 



Mikel Zalakain euskal iheslaria.HITZA

Mikel Zalakain euskal iheslaria
Korsikan hil da minbiziaren ondorioz
Villabona ›› 1986. urtean
25 urterekin ihes egin zuen.
Gorpua erraustu egingo
dute eta datorren astean
ekarriko dute herrira. 

ERREDAKZIOA

Mikel Zalakain Villabonan jaio
zen 1961. urtean eta bart gauean,
goizeko 04:00ak zirenean hil zen
Korsikan. Maiatzean minbizia
diagnostikatu zioten. Gorpua
erraustu egingo dute eta datorren
astean iritsiko da  Euskal Herrira. 

Frantziar espetxeetan lau urte
preso eman ostean, azken urteak
ihesean eman zituen Villabonako
euskal iheslariak. Arrazoi politiko-
ak zirela medio, 1986. urtean, 25
urte zituela ihes egin zuen Villabo-
natik. Geroztik ez zen bere sorte-
rrira itzuli. 1988. urtean Mikel Za-
lakain eta bere emaztea den Mila
Otegi Ipar Euskal Herrian atxilotu
zituen frantziar poliziak eta lau ur-

tez preso egon ondoren Frantzia-
ko Gobernuak Parisera atzerriratu
zituen. 

2000. urtean atzerriratzea hau-
tsi zuen eta ihes egin zuen Parise-
tik.  Azken urteotan Korsikan bizi
izan da bere emaztea eta semeare-
kin. Espetxean egindako borrokal-
di eta gose greba luzeen ondorioz

ultzera kronikoa izan du. Maiatze-
an minbizia diagnostikatu zioten.

1986. urteko apirilaren 25ean ia
familia osoa atxilotu zuten, Mikel
Zalakain aita, Pili Esain ama eta
Juan Antonio eta Iñaki Zalakain
anaiak. Mikel Zalakain ihes eginda
zegoen ordurako.

AAMtik elkartasuna
Amnistiaren Aldeko Mugimen-
duak babesa eta elkartasuna adie-
razi nahi die: «Mikelen senide eta
hurbilekoei, baita Villabonako he-
rriari ere». Zalakainen bizitzak eta
heriotzak, Euskal Herriak bizi
duen errepresio politikoaren neu-
rria ezin hobeto marrazten duela
adierazi dute, «gazterik espetxeari
eta torturari ihes egin beharrean
aurkitu zen, eta ihes egite horretan
atxiloketa, espetxea, atzerriratzea
eta erbestea ezagutu behar izan zi-
tuen». 

Bere aita ere gogoratu nahi izan
dute, «preso zela hil zuen espetxe
politikak». Gainera «argi dago urte

hauetan guztietan bizitako presio-
ak eta poliziaren jazarpenak era-
gin zuzena izan dutela bere osasu-
nean. Euskal iheslarien aurkako
ehiza nazioartera zabaldu da az-
ken urteotan, honek aurrez zaila
zen iheslarien bizitza oraindik
gehiago zaildu du» adierazi nahi
izan dute. 

Zalakainen bizitzak «errepre-
sioaren neurria, duintasuna eta
errebeldia» erakusten dituela dio-
te AAMtik. Munduan dauden
ehunka iheslariak ere gogora eka-
rri dituzte. Eta euskal iheslariak
babesten dituzten herritar eta era-
kundeen lana eskertu. Zentzu ho-
netan, Zalakain gaixo egon den
aste hauetan, Korsikan jasotako
babesa eta elkartasuna zinez azpi-
marratzekoak direla aipatu dute.
Bukatzeko, «Euskal iheslariek
Euskal Herrian libreki bizitzeko
duten eskubidea» aldarrikatu
dute. Atzo gauen, gaur bezala, he-
rritarrek, manifestazioa egin zu-
ten 20:00etan.

VII. Hitza
Txapelketako
finalerdietako
partidak
jokatuko dira 

Pilota›› Gaur, benjamin, alebin
eta infantilek. Bihar nagusiek
eta astelehenean, kadete eta
jubenilek jokatuko dituzte. 

ERREDAKZIOA

VII. Hitza Txapelketa aurrera doa
eta asteburu honetan finalerdieta-
ko partidak jokatuko dira eskual-
dean. Gaurko partidak, Albiztur,
Alegia eta Bidegoianen jokatu dira
19:00etatik aurrera. Albizturren,
benjaminak: Elizegi-Zabala biko-
tea, Morales-Zinkunegiren aurka
eta Ruiz-Zubeldia bikotea, Aiz-
korbe-Apezetxearen aurka ariko
dira. Alegian, alebinak: Mattin-
Elola bikotea, Salaberria-Mariez-
kurrenaren aurka eta Lezea-Telle-
txea bikotea, Altuna eta Irazusta-
barrenaren aurka. Eta
Bidegoianen infantilak: Larrea-
Peña bikotea, Larombe-Sarasaren
aurka eta Arteaga-Aburuza, Azpi-
roz-Oskozen aurka.

Nagusiak bihar Beotibarren 
San Joanetako Jaialdiaren ba-
rruan, bihar 18:00etatik aurrera
kadeteen eta emakumeen pala
partiduez gain, nagusien mailako
finalerdia jokatuko da: Sukia eta E.
Galarraga bikotea, Quina eta Zubi-
riren aurka.  Astelehenean, kadete
eta jubenilen txanda izango da eta,
Beotibarren 18:00etatik aurrera,
Olano-Elustondok, Goikolea-Iru-
retagoienaren aurka eta Urreta-
bizkaia-Elejalde, Juanenea-Aiz-
pururen aurka ariko dira. 

Zuzenketa. Aurtengo Quebran-
tahuesos probari buruz, atzoko
alean argitaratu zen sailkapena ez
da zuzena. Quebrantahuesos
2010eko sailkapena ikusi nahi
duenak gure webgunera jo deza-
ke: www.tolosaldekohitza.info  

Aizkardikoak
Rincon de
Belaguan
VILLABONA ]Pasa den asteburuan,
Rincon de Belaguan eta Linzako
aterpean izan ziren Aizkardi Men-
di Elkartekoak. Ibilbidean, besteak
beste, Lapakiza eta Petretxema
tontorrak igaro zituzten hogei eta
hamar mendizaleek. Eguraldi ho-
tza izan zuten eta baita ekaitz
arriskua ere, baina hala eta guztiz,
ez zuten ibilbide osoa egiteko ara-
zorik izan. Goiko  gailurrak elurre-
tan pasa behar izan zituzten. Gutxi
barru beste mendi irteeraren bat
egiteko aukera izango dute. HITZA

HHilberriak

ANDRES ORBEGOZO GALARZA
JAUNA

Atzo hil zen, 79urte zituela, Elizakoak eta Aita Santuaren Bedeinkapena hartu ondoren. 
– Goian bego –

Bere emaztea: Juana Rezola; seme-alabak: Kakun eta Juan Antonio Iraeta, Txitxi eta Mikel Amundarain, Tere eta Chema Garcia, Miren;
anai-arrebak: Paco (†), Mª Teresa (religiosa), Esperanza eta Jose Luis Perez-Caballero, Juanito (†) eta Marixabel Lope; ezkon 
anai-arrebak: Paqui eta Bautista Elola, Jose Miguel eta Elsa Dib, Jaxin eta Juan Jose Larrarte, Marilo eta Pedro Zabala; bilobak: Miren,
Txomin, Lierni, Izar, Ione, Leire, Oihan; izeba: Josefa Galarza; ilobak, lehengusuak eta gainerako ahaideak.

Haren animaren alde otoitz bat eskatzen dizuete eta arren etor zaiteztela, GAUR OSTIRALA, arratsaldeko ZAZPIETAN, Tolosako
SANTA MARIAparroki elizan, egingo den hiletara. Aldez aurretik, mila esker. 

TOLOSA
2010eko ekainaren 25a

Helbidea: Plaza Berria, 8-4.
OHARRA: Gorputz beila Tolosako ORIA TANATORIOAN(Usabal poligonoa, 12b) egongo da, gaur OSTIRALA, 
arratsaldeko 16:45ak arte.

EUSEBIO  IZIAR  ZURUTUZA 

– Goian bego –

Zuk ereindako hazia 
fruitu bihurtu delako. 

MILA ESKER ORDIZIA 
2010eko 
ekainaren 25aJakintza Ikastola 



›› ELKARRETARATZEAK

Gaur, hilak 25
]Aduna.20:00etan.
]Alegia.19:30ean.
]Amezketa.19:30ean.
]Anoeta.19:30ean.
]Asteasu.20:00etan.
] Ibarra.19:30ean manifestazioa.
] Ikaztegieta.20:30ean.
]Lizartza.20:00etan.
]Orendain.20:00etan.
]Tolosa.19:30ean.
]Villabona.20:00etan.
]Zizurkil.20:00etan.
]Leaburu-Txarama.20:15ean 
Leaburuko plazan.
]Leitza.20:00etan Lopeneko bi-
ribilgunean. 

Gaur hilabeteko azken ostiraleko
elkarretaratzeak egingo dira
Politika ›› Hilero bezala
AAMk deitzen dituen
bilkurak izango dira gaur
eskualdeetako hainbat
herritan.

OIHANA IGUARAN

Hilero bezala, Amnistiaren Alde-
ko Mugimenduak azken ostirale-
rako deitzen dituen elkarretara-
tzeak martxan dira. Gaur beraz,
Tolosaldeko eta Leitzaldeko hain-
bat udalerritan izango da aukera
senide zein presoekin bat egiteko
eta babesa adierazteko.

«Aski da»
Amnistiaren Aldeko Mugimen-
duak argi azaldu du badela garaia
preso zein senideek jasaten dituz-

ten «basakeriei hesia jartzeko».
Izan ere, betiko legez elkartasuna
adierazteko eta errepresioa sala-
tzeko bilduko dira gaur ere.

Bereziki, azken asteetako egoe-
rari egin dio erreferentzia AAMk,
salatu duenez, «euskal presoen es-
kubideen aurkako erasoak etenga-
beak izan dira, baita senide eta la-
gunen aurkako jazarpena ere».

Bisitetan gertatzen ari diren ka-
suen gainean honakoa adierazi du
AAMk: «Oraindik badira espetxe-
ak non aurrez aurrekoetan sartze-
ko katxeo iraingarria aplikatu gura
duten». Ondorioz, ehunka aurrez
aurreko galdu direla azpimarratu
du «kontaezinak dira lapurtu di-
tuzten muxu eta besarkadak».
Gainera, senideen aurkako zigo-
rrak bata bestearen atzetik datoze-
la ere salatu du, «bederatzi hilabe-

tez ere bisitarik gabe geratu daitez-
ke». 

Udalbiltzako auzipetuen
absoluzioa eskatuko
dute bihar
Tolosa ›› Bihar izango da
Udalbiltzaren Babes
Taldeak deitutako
elkarretaratzea, 12:00etan
udaletxearen aurrean.

OIHANA IGUARAN

Udalbiltza erakundearen aurka
atera berri den epaiketaren aurre-
an, kide epaituen absoluzioa eska-
tzeko elkarretaratzea deitu du Ba-
bes Taldeak. Bihar izango da
12:00etan Tolosako udaletxearen
aurrean. Epaiketa honen harira
egin diren gainerako mobilizazio-
etan bezala, Bai Udalbiltzari, Bai
Euskal Herriarilelopean izango da
gaurko elkarretaratzea ere; hone-

la, azken epaiketaz gain erakunde-
ak jasotako gainerako erasoak ere
salatuko dituztelarik.

«Oztopoz jositako ibilbidea»
2003ko udaberrian Espainiako
Auzitegi Nazionalak aginduta era-
kunde nazionalaren aurkako poli-
zia operazioa hasi zen. 

Baina zazpi urte beranduago
heldu dira operazio honen ondo-
rioak, epaiketarekin. Momentuz,
fiskalaren zein herri-akusazioaren
zigor eskaerak honakoak dira:
Udalbiltzako hautetsi eta langile
izan diren 22 pertsonentzako 10
eta 23 urte bitarteko espetxe zigo-
rrak. Gainera, Udalbiltza erakun-
dearen beraren behin betiko ilega-
lizazioa ere eskatzen dute. 



San Joan jaiak
]Tolosa. 10:30ean Plaza Berrian
sokamuturra; egun osoan haur
jaialdia Sortzez Garbia plazan;
11:00etan San Frantzisko paseale-
kuan Toka Lehiaketa; 18:00etan
Trianguloan Hipo eta Tomaxhaur
ikuskizuna; 18:30ean Tolosako
margolarien XLIV. erakusketaren
inaugurazioa Txinparta Elkartean;
19:30ean Usabal kiroldegian koa-
drilen arteko Tolosa Kup areto fut-
bol txapelketako finalak; 20:30ean
Hodei Truk abesbatzaren kontzer-
tua Berdura plazan; 22:30ean Eus-
kal Herria plazan Mokolo gau batez
kontzertua (euria eginez gero, Lei-
dorren). 
]Abaltzisketa. 20:30ean Barriko-
tea herriko plazan (afaria norberak
eramanda) eta 23:00etan Manti-
sa eta Stupenda Jones taldearen
kontzertuak.
]Belauntza. Txotxongilo emanal-
dia 17:30ean; 18:30ean eskupilota
partidak haur eta gazteen artean;
kostila jatea txalaparta eta trikitila-
riekin; ondoren Mus Txapelketa.

AAgenda

Suaren bueltan dantzan
GIZARTEA ]San Joan suak nagusitu ziren asteazken
gauean eskualdeko txoko gehienetan. Izan ere, negu
gogorra atzean utzi eta udarari ongietorria emateko
garaia heldu da, eta leku batzuetan, Amasan edo Iba-
rran, esaterako, dantzen bidez egin zuten. Afari ede-
rrak ere egin dituzte herri askotan. Ibarran lehen aldiz

egin zuten afaria plazan eta lortutako arrakasta ikusi-
ta errepikatzeko asmoa dute antolatzaileek. Getaria-
ko sardinak jan zituzten. Era berean, Eugenio Uranga
harategiari eskerrak eman nahi izan dizkiote. Amasan
ere 60 bat lagun bildu ziren suaren bueltan eta askok
plazan afaldu zuten. HITZA

‹‹ Goiza Arratsaldea Tenperatura Bihar
2010-06-25

Eguraldia

›› 23°›› 15°

GOIZA LAINOTUTA
ARRATS.LAINOTUTA
BEROENA 24°
HOTZENA 15°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Mendi irteerak
]Alegia. Uztailaren 3 eta 4rako
Pirinioetara mendi irteera antolatu
du Alegiako Mendi Asanbladak.
Izen-ematea, ohiko tokietan.

Deialdiak
] Ibarra. Koadrilen Eguna antola-
tzeko bilera astelehenean, hilak
28, 19:00etan Kultur Etxearen
atarian.
]Villanona. Aduna, Zizurkil eta
Villabonako odol emaileek odola
emateko aukera dute anbulate-
gian 18:30etik 20:30era.

›› GUARDIAKO FARMAZIAK
]Tolosa. Olarreaga, J. Korreo ka-
lea, 2. 943 67 01 28.
]Arribe. Garmendia, A. Kale Na-
gusia. 112.
] Irurtzun. Gastearena, M. Ama-
ya kalea. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgurrak


